
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ

ՈՐՈՇՈՒՄ

13 օգոստոսի 2014 թվականի №331Ա
ք. Երևան

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎԻ 2010 ԹՎԱԿԱՆԻ ՆՈՅԵՄԲԵՐԻ 17-Ի №647Ա ԵՎ ՄԻ ՇԱՐՔ ԱՅԼ ՈՐՈՇՈՒՄՆԵՐ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
Հաշվի առնելով՝

ա) «Բլդան» սահմանափակ պատասխանատվությամբ ընկերության (այսուհետ՝ Ընկերություն) 2014 թվականի հուլիսի 30-ի գրությունը, որով խնդրել է ուժը կորցրած ճանաչել Հայաստանի Հանրապետության հանրային ծառայություննները կարգավորող հանձնաժողովի (այսուհետ՝ Հանձնաժողով) 2010 թվականի նոյեմբերի 17-ի №647Ա որոշմամբ տրամադրված «Բլդան» փոքր հիդրոէլեկտրակայանի կառուցման №0380 լիցենզիան (այսուհետ՝ №0380 լիցենզիա),

բ) որ Ընկերությունն իր 2014 թվականի օգոստոսի 1-ի գրությամբ խնդրել է «Բլդան» փոքր հիդրոէլեկտրակայանի կառուցման համար ներկայացված երաշխիքային գումարը չփոխանցել Հայաստանի Հանրապետության պետական բյուջե, քանի որ №0380 լիցենզիան դադարեցնելու պատճառ է հանդիսանում բնապահպանների կողմից խոչընդոտող գործողությունները, որոնք հանդիսանում են ֆորս մաժորային իրավիճակներ,

գ) որ համաձայն Հայաստանի Հանրապետության հանրային ծառայություննները կարգավորող հանձնաժողովի 2013 թվականի նոյեմբերի 1-ի №374Ն որոշմամբ հաստատված՝ էներգետիկայի բնագավառում գործունեության լիցենզավորման կարգի (այսուհետ՝ Կարգ) №3 հավելվածի՝ երաշխիքների ներկայացման կարգի 11-րդ կետի՝ լիցենզավորված անձի ներկայացրած երաշխիքը Կարգով սահմանված դեպքերում Հայաստանի Հանրապետության պետական բյուջե չի փոխանցվում, եթե նրա կողմից լիցենզիայի պայմանների չկատարումը կամ ոչ պատշաճ կատարումը հետևանք է արտակարգ և անկանխելի դեպքերի ու հանգամանքների, որոնք ստեղծվել են նրա կամքից անկախ, ներառյալ (սակայն չսահմանափակվելով դրանցով) բնական աղետները, բնության ուժերի արտասովոր ուժեղ դրսևորումները, ինչպես, օրինակ, ջրհեղեղները, երկրաշարժերը, փոթորիկները, պտտահողմերը, ինչպես նաև սաբոտաժային գործողություններ, ահաբեկչություններ, պատերազմներ, ապստամբություններ, հասարակական անկարգություններ, գործադուլներ, որոնք խոչընդոտում են նրա գործունեությանը կամ հանգեցնում նրանց ստանձնած ցանկացած պարտավորության կատարման ձգձգման կամ դադարեցման՝ հակառակ նրանց գործադրված ջանքերի՝ խուսափելու, թուլացնելու կամ վերացնելու այդ ուժերի ազդեցությունը, 

դ) որ Ընկերության կողմից չի ներկայացվել №0380 լիցենզիայով ստանձնած պարտավորությունների կատարմանը խոչընդոտող ֆորս մաժորային հանգամանքների առկայության վերաբերյալ որևէ հիմնավորում և դրանք հաստատող ապացույցներ
և հիմք ընդունելով «Լիցենզավորման մասին» Հայաստանի Հանրապետության օրենքի 37-րդ հոդվածի 1-ին մասի 7-րդ կետը, 2013 թվականի նոյեմբերի 1-ի «Էներգետիկայի բնագավառում գործունեության լիցենզավորման կարգը հաստատելու մասին» N374Ն որոշմամբ հաստատված կարգի №3 հավելվածի՝ երաշխիքների ներկայացման կարգի 7-րդ կետի 1-ին ենթակետը` Հայաստանի Հանրապետության հանրային ծառայությունները կարգավորող հանձնաժողովը որոշում է.
1. Ուժը կորցրած ճանաչել Հայաստանի Հանրապետության հանրային ծառայությունները կարգավորող հանձնաժողովի՝ 
1) 2010 թվականի նոյեմբերի 17-ի «ԲԼԴԱՆ» սահմանափակ պատասխանատվու-թյամբ ընկերությանը «Բլդան» փոքր հիդրոէլեկտրակայանի կառուցման լիցենզիա տրամադրելու մասին» №647Ա որոշումը,

2) 2011 թվականի դեկտեմբերի 7-ի «Հայաստանի Հանրապետության հանրային ծառայությունները կարգավորող հանձնաժողովի 2010 թվականի նոյեմբերի 17-ի №647Ա որոշման մեջ փոփոխություն կատարելու մասին» №570Ա որոշումը,
3) 2012 թվականի հոկտեմբերի 10-ի «Հայաստանի Հանրապետության հանրային ծառայությունները կարգավորող հանձնաժողովի 2010 թվականի նոյեմբերի 17-ի №647Ա որոշման մեջ փոփոխություն կատարելու մասին» №385Ա որոշումը,
4) 2013 թվականի փետրվարի 13-ի «ԲԼԴԱՆ» սահմանափակ պատասխանա-տվությամբ ընկերության «Բլդան» փոքր հիդրոէլեկտրակայանի կառուցման №0380 լիցենզիայի գործողության ժամկետը երկարաձգելու մասին» №36Ա որոշումը:
2. «ԲԼԴԱՆ» սահմանափակ պատասխանատվությամբ ընկերությանը` №0380 լիցենզիայի պայմանները չկատարելու համար, սույն որոշումն ուժի մեջ մտնելու պահից մեկամսյա ժամկետում «ԻՆԵԿՈԲԱՆԿ» փակ բաժնետիրական ընկերության 2013 թվականի հունիսի 20-ի №3332 գրությամբ Հայաստանի Հանրապետության հանրային ծառայությունները կարգավորող հանձնաժողով ներկայացված թիվ EA13/00149 բանկային երաշխիքի համաձայն երաշխավորված մեկ միլիոն ութ հարյուր հազար դրամ գումարը №900005028130 հաշվեհամարով փոխանցել Հայաստանի Հանրապետության պետական բյուջե և փոխանցումը հավաստող փաստաթղթի պատճենը ներկայացնել Հայաստանի Հանրապետության հանրային ծառայություն-ները կարգավորող հանձնաժողով:
3. Սույն որոշումն ուժի մեջ է մտնում ստորագրման պահից:
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ

 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ

 ՀԱՆՁՆԱԺՈՂՈՎԻ ՆԱԽԱԳԱՀԻ ՏԵՂԱԿԱԼ՝
Շ. ԿԻՐԱԿՈՍՅԱՆ
 ք. Երևան
 
13 օգոստոսի 2014թ.

